MINUTI  

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 61

L-Erbgħa, 4 ta' April, 2001.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:52 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Victor Galea Pace, l-Onor. George Hyzler, l-Onor. Charles Mangion, l-Onor. Frederick Azzopardi (sostitut) u l-Onor. Noel Farrugia (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 60 li saret fil-21 ta' Marzu, 2001, kienu konfermati.

Iċ-Chairman stieden lis-Sur Joseph G. Galea, Awditur Ġenerali jieħu parti fil-Kumitat.  

KORRISPONDENZA

Fil-bidu tal-laqgħa ċ-Chairman informa lill-Kumitat li kien irċeva korrispondenza mingħand is-Sur Tony Imbroll, Direttur Capital Transfer Duty rigward it-Taxxa fuq id-Dokumenti, liema kwestjoni tqajmet fil-laqgħa preċedenti. 

RAPPORT TA' L-AWDITUR ĠENERALI GĦAS-SENA 1999 - Kont.

Il-Kumitat kompla bid-diskussjoni dwar l-imsemmi rapport.

Is-Sur Vince Grech, Direttur Ġenerali fil-Ministeru tal-Finanzi, is-Sur Adrian Chetcuti, Kummissarju tat-Taxxi Nterni u s-Sur Benny Grech, Direttur tat-Teżor ħadu parti fil-Kumitat fejn sarulhom xi mistoqsijiet dwar l-imsemmi rapport.
Il-Kumitat qabel li tintalab spjegazzjoni mill-Joint Office għaliex kien għadu ma ssottomettiex ir-return of arrears ta' l-1999. 

Fuq suġġeriment taċ-Chairman il-Kumitat qabel li l-working group li kien twaqqaf fuq rakkmandazzjoni ta' l-istess Kumitat biex jagħmel linji gwida dwar hospitality expenses jissottometti r-rapport tiegħu.   

Id-diskussjoni fuq dan ir-rapport ġiet interrota u baqgħet aġġornata. 
Fit-8:00 p.m. iċ-Chairman aġġorna l-laqgħa għal data li tiġi komunikata aktar tard b'din l-aġenda:

1. Minuti;  u

2. Rapport ta’ l-Awditur Ġenerali għas-sena 1999  - Kont.

